
GOUVÈNÈ CUOMO ANONSE PLIS PASE $39 MILYON POU ACHTE OTOMOBIL 

POU EDE GRANMOUN AK MOUN KI ANDIKAPE YO NAN NEW YORK  
 

Sibvansyon an ap ede Óganiasyon non-pwofi ak piblik yo pou ofri sèvis 
transpòtasyon a Nouyòkè yo ki nan bezwen   

 
 
Gouvènè Andrew M. Cuomo jodia te anonse ke Adminstrasyon Transpò Federal te 
apwouve $39.4 milyon an finansamn pou òganizasyon non-pwofi ak piblik yo nan Eta 
New York pou achte 415 otomobil aksesib ansanm avèk lòt ekipman kap itilize pou ede 
nan transpòtasyon granmoun ansanm avèk moun ki gen andikap yo.  
 
"Youn nan responsabilite pi enpòtan gouvènman an se pou asire ke sèvis vital yo rive 
jwenn sitwayen ki pi vilnerab yo," Gouvènè Cuomo te deklare. "Finansman sa a ap 
ede òganizasyon kominotè yo nan bay sèvis transpòtasyon  pou granmoun avèk moun 
ki gen andikap yo epi amelyore aksè yo pou manje, swen sante ak lòt sèvis ki 
esansyèl."  
 
Depi Depatman Transpòtasyon an te kòmnase jere Pwogram Mobilite Amelyore federal 
pou granmoun ansanm avèk moun ki gen andikap nan 1974, yo te garanti plis pase 
$210 milyon nan finansman sibvansyon pou ede achte apeprè 4,500 otomobil ki 
aksesib. Pwogram lan te elaji nan fason ki enpòtan nan 2015 apati finansman inik pou 
achte otomobil pou kounye a enkli pwojè kapital, asistans pou fonksyone ak sèvis 
jesyon mobilite kap devlope kowòdinasyon pami founisè transpòtasyon yo nan fason 
pou elaji disponibilite sèvis yo.   
 
Yon total 152 òganizasyon piblik ak non-pwofi te resevwa prim nan 2015. Óganizasyon 
sa yo bay plis pase 1.8 milyon pasaje vwayaj chak ane ansanm avèk moun ki gen 
andikap nan Eta New York. 
 
Pou gade lis konplè prim yo, klike la. 
 
Depite Charles B. Rangel te deklare, "Mwen aplodi Gouvènè Cuomo pou efò l nan 
amelyore kalite lavi pou sila yo ki konte sou asistans enpòtan sa.   Bay finansman 
adisyonèl pou pwogram esansyèl sa yo ap ede granmoun ansanm avèk moun ki gen 
andikap yo rete osi endepandan ke posib nan kay ak kominote yo." 

Depite Eliot Engel: te deklare, "Vwayaje kapab yon travay difisil pou granmoun 
ansanm avèk moun ki gen andikap yo, espesyalman lè gen opsyon andikap aksesib 
limite nan kominote a.   $39 milyon Gouvènè Cuomo te atribye a ap ede popilasyon yo 
nan Mamaroneck, Mount Vernon ak Bronx kenbe endepandans yo, pwoteje sante yo, 
epi amelyore kalite lavi anjeneral.  Mwen aplodi Gouvènè a pou angajman l nan ede 
Nouyòkè yo ki nan bezwen." 
 
Depite José E. Serrano te deklare, "Souvantfwa, granmoun ak moun ki andikape yo 
pa ka reponn a bezwen debaz yo tankou jwenn manje epi ale lakay doktè senpleman 
paske yo pa gen transpòtasyon fyab.  Finansman federal sa ap ede asire ke sèten nan 
popilasyon ki pi vilnerab yo nan New York gen aksè a sèvis transpòtasyon ak sipò yo 
bezwen pou kondwi a bon jan kalite lavi.  Lap pèmèt òganizasyon kominotè yo nan  
Bronx ak lòt kote elaji etandi yo epi sèvi plis moun, ede pou amelyore kalite lavi nan eta 
nou an." 
 
Depite Jerrold Nadler te deklare, "Mobilite se yon kesyon enpòtan pou plizyè milyon 
Nouyòkè, enkli granmoun ak moun ki andikape yo, e li enpòtan pou nou bay sipò ak 
asistans ki nesesè pou ede kominote vilnerab sa yo.    Finansman sa a anba FTA pral 
fè yon wout long pou amelyore sèvis transpòtasyon New York ansanm avèk enfrastrikti, 
bay resous ki nesesè pou pi byen sèvi sila yo ki gen pwoblèm mobilite, e mwen aplodi 
Gouvènè Cuomo pou travay kontinyèl li nan non popilasyon vilnerab yo nan eta nou 
an.”  
 
Depite Steve Israel te deklare, "Pandan twò souvan opsyon transpòtasyon pou 
granmoun oswa sila yo ki gen bezwen limite sa fè li vin pi difisil  pou ale lakay doktè, fè 
makèt , oswa ale fè kous chak jou nan kominote yo.   Se poutèt sa mwen fyè pou m 
rejwenn Gouvènè Cuomo pou n anonse apwobasyon sibvansyon ke federal finanse pou 
òganizasyon non-pwofi pou bay sèvis adisyonèl pou granmoun ansanm avèk Nouyòkè 
ki gen andikap yo." 
 
Depite Brian Higgins te deklare, "Yon trajè chak jou pou ale travay, ale nan randevou 
medikal, epi rete aktif nan kominote a ka difisil san yon mwayen transpòtasyon fyab.   
Fon sa yo ap fè yon wout long nan direksyon pou asire ke tout manm yo nan kominote 
nou an gen aksè a transpòtasyon, ansanm avèk yon bon jan kalite lavi." 
 
Depite Paul Tonko te deklare, "Mwen kontan anpil dèske mwen wè eta nou an ap 
priyorize èd pou veyikil aksesib ak pwojè jesyon mobilite pou sila yo ki gen andikap 
ansanm avèk sitwayen granmoun yo nan tout Capital Region. Tout moun merite 
opòtinite pou yo deplase nan kominote yo, kèlkeswa kapasite yo pou kondwi oswa 
mache.  Mwen aplodi òganizasyon lokal yo ki te kolabore avèk Gouvènè Cuomo 
ansanm avèk NYSDOT pou ankouraje aksesibilite, e nap rete tann pou n travay avèk yo 
nan lavni pou plis ede sila yo nan kominote nou an ki gen pwoblèm mobilite." 
 
Depite Sean Patrick Maloney te deklare, "Twò souvan, granmoun ak moun ki gen 
andikap yo rete san travay oswa manke travay akoz de diskriminasyon ak peman ki pa 

ekitab, konbine avèk eka nan fòmasyon konpetans ak edikasyon. Envestisman sa nan 
asistans transpòtasyon ap ouvè nouvo posibilite pou anpil sitwayen nan Konte Orange, 
Dutchess, ak Westchester."  
 
Depite Kathleen Rice te deklare, "Granmoun ak moun ki gen andikap yo se manm 
enpòtan nan kominote nou yo, e se responsabilite nou pou asire ke granmoun ansanm 
avèk moun ki andikape yo nan kominote nou yo gen mwayen pou viv toutafè 
endepandan, aktif ak anrichisan.  Mwen kontan pake finansman federal sa ap kontinye 
amelyore sèvis pou granmoun  ansanm avèk moun ki andikape yo nan Long Island, e 
map kontinye travay pou asire ke nou itilize resous federal nou yo pou ede moun yo ki 
bezwen l piplis." 
 
Depite Elise Stefanik te deklare, "Finansman enpòtan sa ap ede granmoun yo nan 
distri nou an ak sa yo ki pi vilnerab.  Lè yo bay resous sa yo a òganizayson non-pwofi 
lokal yo, sibvansyon sa yo ap ede moun yo ki gen plis bezwen nan kominote nou an 
jwenn aksè a manje ak sèvis sante enpòtan." 
 
Depite Lee Zeldin te deklare, "Fon federal enpòtan sa ap bay gwoup kominotè yo nan 
Long Island resous yo bezwen pou amelyore kalite lavi pou granmoun nou yo ansanm 
avèk moun ki gen andikap yo.   Bay sipò pou sila yo ki bezwen l piplis te toujou yon 
prensip ke Ameriken te kanpe pou li pandan plizyè jenerasyon, e finansman sa se yon 
mezi enpòtan pou asire ke nou ede anpil gason ka fi vilnerab nan kominote nou yo." 
 
Komisyonè Depatman Transpòtasyon Matthew J. Driscoll te deklare, "Pwogram sa 
te yon sous finansman esansyèl pou òganizasyon yo kap ede granmoun ansanm avèk 
moun ki gen andikap, kidonk li enteresan pou n wè pwogram sa devlope ak elaji pou 
sipòte non sèlman otomobil yo men sèvis ak pwojè adisyonèl. Asire aksè a travay, 
edikasyon, sèvis medikal ansanm avèk opòtinite lwazi esansyèl pou sante ak byennèt 
kominote nou yo e pwogram sa se yon lòt fason nou ka travay avèk Gouvènè Cuomo 
pou amelyore mobilite pou moun yo nan Eta New York."  
 
Finansman pwogram lan kouvri 80 pousan nan depans pou achte otomobil aksesib, 
ekipman ki gen rapò avèk kapital ak pou bay sèvis jesyon mobilite. Opere pwojè 
asistans yo kalifye pou yon pataj federal jiska 50 pousan avèk benefisyè a kap bay pati 
non-federal ki rete a.    
 
Yo te pèfòme evalyasyon sibvansyon pa reprezantan yo ki soti nan  Depatman 
Transpòtasyon; Óganizasyon Planifikasyon Metropoliten, te aplikab; e pa ajans yo nan 
Eta New York enkli Biwo pou moun ki aje, Depatman Sante, Biwo Sante Mantal ak Biwo 
pou Moun ki gen andikap devlopman.   
 
Benefisyè sibvansyon finansman pou otomobil yo ap kòmanse resevwa livrezon nan fen 
2016 avèk lòt pwojè pou kòmanse kap baze sou dat ki antisipe ke yo te bay pandan 
pwosesis aplikasyon an.  Pou kenbe entegrite pwogram lan, benefisyè finansman yo 
egzije pou soumèt rapò de fwa pa ane ki demontre ke otomobil la ansanm avèk lòt 

pwojè yo itilize pou objektif ke yo fikse a.  Otorite Depatman Transpòtasyon yo egalman 
fè vizit sou sit yo pou asire konfòmite apwopriye a pwogram lan. 

